
□□ Cinz Gvanghniuj Cinz Yiz /覃光扭 覃瑜

□□ Daihbya Fouqyingj / 大山无影

Doxdax ciengq goDoxdax ciengq go

Goenglungz:Ngoenzneix gou ngeix doeng,Sam nyied daeuj daengz naj,Gomiuz ceiq deng seiz,Vunz doengz raeuz nienzbuenq,Bouxboux vuensubsub,Raeuz lumj haj nyied byaek,Mbouj mbaet hix ok reuz,Nienzgeij baeseuseu,Vaiq laux youh vaiq reuq.
Liuzsaez:Yenzlaiz raeuz doengz mingh,Go couh dwg gofed,Bya gwn bya couh dai,Nuengx dwg duz roegga,Douh nga nga cungj lak,Yied dek couh yied laeg,Mingh caeuq mbwn doxhaek,Ninz mbouj laep hix ninz.
Goenglungz:Mwngz saet bouxgvan gou dai maex,Couh lumj cax ngoemx caeuq caxmyaex,Doengz haemz doengz hoj doengz

siengsim,Nga faex raek bae lingh ra mbong,Mbawrong suek faengx cin daihngeih,Bohsaez raen le naj gag nding,Buenq loh ndek nuengx bienqlingzding,Gag boux dog fwngz dingj aen ranz,Dang meh dang boh ciengx lwg maj,Mbouj haq daihngeih baenzlawzndaej?
Seizneix biengz ndei seiqgyaiq moq,Yahmaiq dauqdaej ndaej swyouz,Gou daengz gwnz loh daeuj caj mwngz,Couhdwg lwnh mwngz aen dauhleix.
Liuzsaez:Go bakyouz bakraeuz,Gangj caen naeuz gangj gyaj?Raeuz youq laj dinmbwn,Daeggo aeu naemj ndei,Ngoenzneix aen seiqgyaiq,Yahmaiq ceiq nanzgvaq,Ma haemz boux ndangheiz,Vunz heiq yahmaiq biz,

Mwngz siengj aeu yahlaeng,Ranz mwngz couh aeu doemq,Diemj daeng gwn haeuxcaeuz,Lwgbawx hat mwngz ndauq,Gyaep mwngz ok ranz bae,Muengh mwngz caeux di dai,Go bingh hix mbouj dam,Dai mbouj miz vunz hauq.
Goenglungz:Daengz dai gaeqmeh mbouj rox hemq,Gaeqboux ngoenzneix haen baez ndeu,Raeuz dwg bouxdog doiq bouxdog,Sikhaek couh ndaej bae doxaeu,Bouxsien raen raeuz miz yienzfaenh,Cag nding cug din maenh youh maenh,Mbouj cingj gag bungz doxgyaez hwnj,Yied gangj yied lai sim doxgyawj.
Liuzsaez:Mwngz dwg bouxdog gou mbouj dwg,Donqdonq miz lwg buenx,Bawx gou bak youh diemz,Lan gou youh dingq gangj,Baihnaj daihloh gvangqhoekhoek,

Vihmaz gou daemh deng go’ndoek,Go dwg gaeqboux caih mwngz langh,Nuengx dwg gaeqhangh gou aeugyaeng,Go mwngz siengj doxaeu,Lingh bae cimh dahnuengx,Lwgmbwk ranz baihnaj,Gou bae gwn six gonq,Mbouj rox geijlai nanz,Mbouj gamj heuh mwngz caj,Ngoenzneix gangj baenzlai,Gvaq dah aeu lumz caez,Ce aen naj doxraen,Lingh gangj vah gij wnq.
Goenglungz:Ngoenzneix raeuz doxraen,Aenndang gag bienq mbaeu,Yied byaij couh yied vaiq,Loh lumj gag bienq dinj,Ngoenz lawz caiq doxbungz,Caeuq go ciengq sam ngoenz,Coenzcoenz cungj gaej lumz,Gawqgawq aeu haeuj sim,Aeu cimh couh cimh nuengx,Aeu haq couh haq go. （caengz sat）

Fwen Yahmaiq
寡 妇 歌

□□ Muzyej /Muzyej / 牧牧也也

Rumz，laemx lo,Cij miz mbawfaex gyaeundei;Fwj, laemx lo,Cij miz fwn soen diegnamh;Daengngoenz, laemx lo,Cij miz gyanghaemh laegcaem.Ndigah,Dou mbouj yungh caiq bae laulaemx.Aiq laemx,Aeu yienghceij ceiq gyaeundei,Ndwn hwnjdaeuj.

Caeuq limqva mwngz doxyawj,Simcingz gou sikhaek lumj mbwnlamzatat hawj byawz swiq gvaq nei.Geu buh mwngz lumj dahsien daenjndaej mbouj ndaej ciq hawj gou?Lae youq ndaw fwj hausaksak lumj ceij,Yaek dwg hot sei ndeu ciengxlwenxmbouj rox doiqsaek.
Caeuq mwngz simva doxyawj,Gij hom dujva humx dwk gyanghaemhlaegcaem,Sing go mwngz ciengq heux youq ndawmbawfaex heusausau,Mbouj miz saek di rumz ci gvaq,Hoeng gingsingj gyoengq duzrwi caeuqduzmbaj fangzhwnz,Gyoengqde menhmenh byaij gvaqdaeujhoz dwk gingheij seizhah.
Caeuq mwngz mbawva’ngaeux doxyawj,Fanzyou gwnzbiengz couh bienq ndaejgig mbaeu.Gaiq gen mwngz yienznaeuz iq cix

gingz ndaej hwnj gij naek cien gaen,Mbouj miz saek coenz vah’ienq,Aenvih yaek gyaeundei couh wnggairap ndaej hwnj,Couh suenq gwnz lae maj ngawhrin, vabyaiz, rumz gyoet hix daeuj daengz.
Caeuq reuqroz mwngz doxyawj,Doengngoenz banhaemh laux hix roxlongxriu,Dohraeuj haeksat dwg daengx din ceiqndei,Hoeng uet mbouj bae gaxgonq lumj seinei lengj,Cij gangj:Va’ngaeux gaenq laux, caemrwd youqgwnz gyangh seizcou heux.Mbouj lumz:Ce mbawngaeux daeuj dingq singndikfwn doek roengz.
Caeuq mwngz doxyawj,Nyinhcaen dingq mbouj ndaej gaenj-muengz lizbae!

